
          هونەرمەند پشتیوان و 
واستەی نەبێت 
كارەکانی دەوەستن

ئالانعومهر:

*دوایین كاری هونەریت چییە؟
-ئێس������تا پرۆڤەی چەند بەرهەمێکی تازە دەکەم، کە لەش������ێوازی 
وتن و س������تایل جیاوازە لەکارەکانی ترم، یەکێک لەو بەرهەمانە بۆ 
کەرکوکە، لەو بەرهەمەدا هەوڵم داوە ئەو خۆشەویس������تییەی خەڵکی 
کەرک������وک هەیان بووە بۆ ش������ارەکەیان، کە وێڕای هەرچی زوڵم و 
زۆر و هەوڵی ناچارکردنیان بۆ جێهێش������تنی ش������ارەکەیان، ئەوان لەو 
ش������ارە ماونەتەوەو جێیان نەهێش������تووە، منیش لەڕێی ئەم بەرهەمەوە 
بەزمانی عاش������قانە و بەناس������کی هونەر و ژن بوون، ئەم هەڵوێست و 
خۆشویس������تنەیان زیاتر بەبیردێنمەوە، چونکە ئێستاش هەمان هەوڵی 
ناچارکردنیان بەردەوامی پێدەدرێت و ئەوانیش خۆڕاگرانە باوەش������یان 

بەشارەکەیاندا کردووە.
* تا چەند توانیوتە خۆت لەگەڵ ژیانی ئەوروپادا بگونجێنی؟

-سەرەتا کەهاتمە س������وید هەموو شت سەخت بوو بۆ من، چونکە 
لەنەریتێکی جیاواز و وڵاتێکی جیاوازەوە هاتبووم، کاتێک ئینس������ان 
بەسەفەر دەچێتە وڵاتێک وەک پێویست ئاشنا نابێت بەو جیاوازییانە، 
بەڵام کاتێک لەوێ دەس������ت بەژیان دەکەیت وردە وردە جیاوازییەکان 
دەردەکەون، من زمانی سویدیش������م نەدەزانی بۆیە سەخت بوو سەرەتا، 
چونکە زمان کلیلی تێکەڵبوونتە بەکۆمەڵگەیەکی تازە، فێربوونی 
زمان زۆر گرنگە، چونکە زمان نهێنی کۆدە جیاوازەکانت بۆ ئاشکرا 
ئەکات، ئاس������انکاریت بۆ دەکات لەتێگەشتنیان، بەڵام ئێستا دەتوانم 
بڵێم بەهۆی ئەوەی ئەم ماوەیەی کەلێرەم بەردەوام بۆ زمان خوێندومە، 

لەئاستێکی باشدام و توانیومە خۆگونجانێک دروست بکەم.

* وەك ئافرەت دیارترین ئاستەنگ چییە كە دێتە سەر ڕێگات؟
-نازانم وەک ئافرەت لەکام ڕووەوە دەڵێی، ئەگەر مەبەستت ئافرەت 
بێت بەگشتی، ئەوە دەبێت ژیان بکەمە دوو بەش لەباسکردنی، ژیان 

لەکوردستان و ژیان لەئەوروپا.
بۆ نموونە، ئەوکاتی کە لەکوردس������تان ب������ووم وەک ئافرەتێک 
لەدەرەوەی هونەر هەموو شت ئاسان نەبووە بۆم، وەک ئەوەی ئافرەت 
لەدەرەوەی فەرمانگە حکومیی������ەکان دەرفەتی کاری کەمتری بۆ 
ئەگونجێت، ئاسان نییە ئافرەتێک بتوانێ لەسەر پێی خۆی بوەستێت 
و ژیان بەتەنیا دروس������ت بکات، زۆر ڕێگری تر کە منیش بەشێک 

بووم لەو ئافرەتانە و بەشی خۆم ناخۆشیم بەرکەوتووە.
ئێس������تاش لەئەوروپا ش������تەکان پێچەوانەن، دەرفەتی کار هەمان 
دەرفەت������ە کە بۆ پی������اوان هەیە، مەگەر ڕێژەیەک������ی کەم جیاوازی 
هەبێت، ژن ئەتوانێ لەس������ەر پێی خۆی بوەستێت و بۆخۆی بژی و 
وەک خۆی بیربکاتەوە، لێرەش لەم ئاسانکارییانە وەک ژنێک لێی 

بەهرەمەندم.
لەب������اری هونەریش������ەوە پێموایە جیاوازی لەنێ������وان ئافرەت و پیاو 
نییە، ئەو هونەرمەندی پش������تیوان و واستەی نەبێت دەبێت کارەکانی 
بوەستن، و زۆر سەختە هونەرمەند بتوانێ ئەو خەرجییە زۆرەی هونەر 
لەسەر حسابی خۆی دابین بکات، خۆتان باشتر دەزانن لەکوردستان 
حکوم������ەت گرنگ������ی زۆر بەهونەر دەدات، بەڵام تەنی������ا ئەوانە لەو 
گرنگییە بەهرەمەندن، کە واس������تەیان هەیەو دەستیان پێی ئەگات، 
ئەوان لەسایەی ئەو گرنگییەی حکومەت ڕەنگە بتوانن ساڵانە دوو 

خانمە هونەرمەند ئالان عومەر، چەند س������اڵێكە كوردستانی 
جێهێشتووە و لەوڵاتی سوید نیشتەجێیە، دەرچووی پەیمانگای 
پزیشكییە بەشی سڕكردن، ساڵی 1998 لەگەڵ تیپی هونەری 
مۆس������یقای هەولێر دەس������تی بەكاری هونەریی كردووە و یەكەم 
گۆران������ی بەناوی »م������ەرزان«ە كە بەرهەمێكی فۆلكلۆرە، ئێس������تا 
خاوەن������ی پێنج ئەلبوومی بڵاوكراوەیە، لەماوەی ئەو چەند س������اڵەی كە 
هاتۆتە نێ������و بواری گۆرانی ئالان عومەر یەكێكە لەو دەنگە دیارانەی 
كە ماوەیەكی زۆرە لەبواری هونەری گۆرانیدا كار دەكات و وەك ژنە 

هونەرمەندێك جێ پەنجەی دیاری هەبووە.

ئالانعومهر:

ئەلبومیش بەرهەم بهێنن، بەڵام ئەوانەی دەستیان پێی ناگات 
و بێ واس������تەن ئەوە زۆر بەس������ەختی ئەتوانن چەند کارێکیش 

بکەن.
* ئەی لەڕووی هونەرییەوە بواری پێش������كەوتنی هونەرمەندێكی 

ئافرەت لەئەوروپا چۆنە؟
-لێرە هەم������وو دەرگاکان کراوەن، دەتوانی کۆرس������ات وەربگریت 
بۆ ئەوبوارەی دەتەوێ تێیدا پێش������بکەویت، بۆ هونەرمەندانی خۆیان 
بێگومان هەرچی ئاس������انکارییە هەیە، چونکە لێرە هەرچی ش������تە 
لەسەر س������کەی خۆی بەڕێوەدەچێت و گرنگی خۆیی هەیە، بەڵام 
ئەمە ش������مولی هونەرمەندی کورد ناکات، بۆ؟ چونکە ئێمە لێرەین 
لەئەوروپا و هونەر بۆ ئەوێ ئەکەین بۆ کوردس������تان، با خۆش������مان 
پێش������بخەین، چی واتایەکی جوانتر بەهونەرەکەم������ان ئەدات، ئاخر 
خ������ۆ هونەر تەنیا پێش������کەوتن نایکات، با م������ن بتوانم تا ئەوپەڕی 
پێش������کەوتنی هون������ەر بڕۆم لەعیلم و خوێندن و خ������ۆ فێرکردن، کە 
توانای مادی بەرهەمهێنانم نەبوو ئەتوانم چی بکەم؟، ئاخر خۆ ئێمە 
ئەگەر لەئەوروپاشین، هونەر بۆ کوردستان دەکەین، ئەو ئاسانکاری 
و داهات������ەی ب������ۆ هونەرمەندێکی ئەورپی هەیە ب������ۆ ئێمە نییە، با 
لەئەوروپاش بین و با بووبینە هاووڵاتی وڵاتێکی ئەوروپیش، چونکە 
ئێمە بەکوردی هونەر دەکەین و خزمەتی هونەری کوردی ئەکەین، 
بۆیە ئەو نا دادییەی کە لەپشتگیری هونەردا لەکوردستان هەیە وا 
دەکات، هونەرمەندی کورد دەستەوەس������ان بکات، وا دەکات زانایەك 

لەهونەردا بکاتە نەزان و نەزانێک بکاتە زانا.
* لەئەوروپ������ا بوار هەبووە لەڕووی ئەكادیمیی������ەوە زیاتر لەهونەر 

بخوێنی؟ چی لەئەوروپا سەرنجی زۆر ڕاكێشای؟
-تا ئێس������تا ئەم ماوەیەی کە لەئەوروپ������ام خەریکی خۆ فێرکردن 
و خوێندن بووم بۆ زمانی س������ویدی، بۆیە بەداخەوە ئەو دەرفەتەم بۆ 
نەهاتۆتەپێش کە لەبواری زانس������تی هون������ەردا بخوێنم، بەڵام وەک 

وتم لێرە ئاس������انکاری زۆرە و لەپرۆژەمدایە لەو بوارەدا خۆم قاڵ 
بکەمەوە، ئ������ەوەی کە زۆر جێی س������ەرنجمە میهرەبانی و 

بەخش������ندەیی خەڵکی ئەم وڵاتەی������ە، بەتایبەت لەگەڵ 
منداڵ و پیرەکان، زۆر سەرس������امم بەسیس������تەمی 

وڵاتەکەیان و پێشکەوتنیان.
* بيری چ شتێكی كوردستان دەكەی؟

- بیری هەموو ش������تێکی کوردس������تان 
ئەکەم بەجوانی و ناشیرینیەکانیەوە، ڕەنگە 
بپرس������ن کە بیری دەکەی بۆ جێت هێشت؟ 

بێگومان جێهێشتنی کوردستان بۆ من و هەر 
کوردێک بەش������ێک بووە لەناچاری، بەتایبەتی 

بۆ م������ن وەک هونەرمەندێک ناچاری بووە، ئەگەرنا 
ئینسان لەناو خەڵکی خۆیدا بێت باشتر لەخەڵک دەگات و 

دەزانێ هەستەکانیان چییە و ڕوونتر و نزیکتر لەرۆحیان ئەتوانێ 
گۆرانی بڵێت، بیری هاورێکانم و بیری کەس������و کارم دەکەم، بیری 

کوردستان ئەکەم بەگشتی.

موفتی پاكستان هێرشێكی توندی كردە سەر 
خانم������ە هونەرمەندی پاكس������تانی ڤینا مەلیك 
و ب������ەو هونەرمەندانەی وەس������ف كرد كە كار بۆ 
بڵاوكردنەوەی بێ ڕەوشتی دەكەن لەنێو گەنجانی 
پاكستان. لەبەرامبەر ئەمەدا ڤینا لەبەرنامەیەكی 
ڕاستەوخۆی تەلەفزیۆنێكی ئاسمانی پاكستانیدا 
وەڵام������ی موفتی دای������ەوە و بەپێی هەواڵێكی 
ماڵپەری )بك������را( ڤینا دەڵێ: ویژدانم ئازارم 
ن������ادات، چونكە هیچ هەڵەیەكی نەكردووە، 
م������ن تەنیا هونەرمەندێك������م و ئەگەر هەر 
شتێكی دژی یاس������ام كردبێت جا یاسای 
ئیسلامی بێت یان یاسای دەوڵەت ئەو كات 

دەتوانن س������زام بدەن بەگوێرەی كارەكەم، بەڵام 
پێدەچێ������ت موفتی زۆر بیری لەقس������ەكانی 
نەكردبێتەوە بەر لەوە من تاوانبار بكات بۆیە 

پێویستە زیاتر لەقسەكانی ورد بێتەوە.
ه������اوكات موفتی پاكس������تان وەڵامی ئەم 
وتانەی ڤینای دایەوە و وتی: ئەگەر ویژدانی 
ڤینا ئازاری نەدابێت هیوادارم بەئاگا بێتەوە، 
س������ەیری  ناتوانن  پاكس������تانیەكان  چونكە 

وێنەكانی بكەن لەبەردەم منداڵەكانیان.

ئەستێرەی بەریتانی شیریل كۆل بەكاتێكی زۆر ناخۆشدا تێپەڕی 
لەس������ەر فڕۆكە تایبەتییەكەی و وەك خ������ۆی دەڵێت پێیوابێ ئیدی 

تەواو كەس بەزیندوویی نایبینێتەوە و ئەمە دوایین گەشتیەتی.
شیریل بەڕۆژنامەی )سەن(ی بەریتانی ڕاگەیاند لەفڕۆكەخانەی 
فرانكفۆرت بووین كەشوهەوا زۆر ناخۆش بوو و بەر لەوە فڕۆكەكەم 
بفڕێ������ت با و زریانێك هەڵیكرد كە ڕێگای ن������ەدا فڕۆكەكە بفڕێت 
لەهەمان كاتدا هەورە تریش������قەیەك بەچەن������د مەترێك لەدوور ئێمە 
لەستوونێكیدا و خستیە خوارەوە، ئەمەش ترس و دڵەڕاوكێیەكی لای 

من دروستكرد كە خەریك بوو لەترسان بمرم.
ش������یریل هەروەها دەڵێ: لەبەر نالەباری كەشوهەوا ئێمە گیرمان 
خ������وارد و چەند هەورە تریش������قەیەك ل������ەدەرەوە لەنزیك فڕۆكەكەی 
دەدا، من زۆر ترس������ام و لەدڵی خ������ۆم وتم ئیتر تەواو ئەمە كۆتایی 
منە، كاتێكیش فڕۆكەكە فڕی من زیاتر ترس������ام لەوەی كە هەورە 
تریش������قەیەك بەر فڕۆكەكەمان بكەوێت، بەڵام ئەوەم بیر هاتەوە كە 
كات������ی لەچیای كلیمنجارۆ س������ەركەوتووم ئەم������ەش هەر وەكو ئەو 
زەحمەتە، ئەم بیر كردنەوەیە هێزێكی 

زیاتر پێ بەخشیم.

شیریل 
مردنم بەچاوی خۆم دیت

خانمە ئەكتەری ئەمریكی جینی مەكارتی ڕایگەیاند كە وێنە ڕووتەكانی 
لەس������ەر بەرگی گۆڤاری )پلای بۆی( زۆر جوانترە لەوێنەی هەندێ كەس 
جلوبەرگیان پۆش������یوە. مەكارتی پێیوایە زۆر ئاساییە ئەگەر كوڕەكەی وێنە 
ڕووتەكان������ی ببینێت، چونكە هەندێك ش������ت ڕوودەدەن زۆر لەم وێنانە خراپتر 
و ئابڕوبەرانترن، لەبەر ئەوەی خۆ ڕووتكردنەوەی ئێس������تا ش������تێكی ئاسایی و 
ب������اوە لەكۆمەڵگەدا، جینی لەم بارەیەوە دەڵێت: لەب������ەر ئەوەی دیاردەكە زۆر 
ئاس������اییە من هیچ ترس������ێكم لەوە نییە كە كوڕە تەمەن 10 س������اڵانەكەم وێنە 
ڕووتەكانم ببینێت. جینی كە دایكی كوڕێكە بەر لەماوەیەك ڕایگەیاندبوو كە 
حەز دەكات جارێكی دیكە لەس������ەر بەرگی گۆڤاری پلای بۆی دەربكەوێت، 
هەروەه������ا لەبارەی نەبوونی ترس������ی لەوەی كە كوڕەك������ەی وێنەكانی ببینێت 
دەڵێت: زۆر شتی لەوێنە ڕووتەكانم خراپتر لەسەر ئینتەرنێت بەئاسانی دەست 

دەكەوێت و كوڕەكەم و هەموو كەسێك دەتوانن بیبینن.

جینی مەكارتی: ئاساییە 
كوڕەكەم هەموو وێنەكانم ببینێ

ڤینای پاكستانی بەرگری لەخۆی 
دەكات

لەلوتكەدا بوو، هەروەها كاریگەرییەكی زۆری لەسەر جەماوەری هونەری جێهێشت 
بوو لەسەرتاس������ەری جیهان، ئ������ەم كارەی هونەرمەندە ناوب������راوەكان هاوكاتە لەگەڵ 

نمایشكردنی شانۆگەرییەكی گۆرانی ئامێز تایبەت بەكاروانی هونەری تیپەكە.
ڤیكتۆریا بێكهام لەم بارەیەوە دەڵێ: تا ئێس������تا هەموو جلوبەرگ و كەلوپەلەكانم 
م������اوە، چاوەڕێی ئەو ڕۆژە دەكەم كە كچەكەم گ������ەورە بێت و هەندێكیان بۆ خۆی 
ببات، بەڵام ئەوانی تر دەیبەخش������مە دوو كۆمەڵەی خێرخواز كە تایبەتن بەپاراستنی 

منداڵان بەناوی )منداڵان ڕزگار بكەن و منداڵە بێ سەرپەرشتەكان(.

ئەستێرەكانی تیپی )سپایس گێرلز(ی مۆسیقی كۆمەڵێك كەلوپەلی كۆنی خۆیان 
بۆ فرۆش������تن نمایش كرد و داهاتەكەشیان پێش������كەش بەدوو كۆمەڵەی خێرخوازی 
تایب������ەت بەمنداڵان دەكەن. هەر یەكە لەڤیكتۆریا بێكه������ام و جیری هالویل و ئیما 
پانت������ۆن و میل بی و میل س������ی بەش������ێكی كەلوپەلی س������ەردەمی زێڕینی تیپی 
)س������پایس گێرلز(یان بۆ فرۆش������تن نمایش كرد، 
ئەم كەلوپەلانە بۆ س������اڵانی نەوەدەكانی سەدەی 
ڕابردوو دەگەڕێتەوە كاتێك تیپی س������پایس گێرلز 

سپایس گێرلز بۆ فرۆشتنن

نەوال زوغبی دان بەهەڵەكەی خۆی دەنێت
خانمە گۆرانیبێژی لوبنانی نەوال زوغبی ڕایگەیاند زۆر جار دووركەوتنەوە لەڕاگەیاندنەكان زیان بەهونەرمەند 

دەگەیەنێت، هەرچەندە هەندێك لەهونەرمەندان پێیانوایە پێچەوانەی ئەمە ڕاستە.
سەبارەت بەئەزموونی خۆی لەم بارەیەوە نەوال دەڵێ: من كاتێك بڕیارمدا لەڕاگەیاندن دوور بكەومەوە بۆ ماوەیەك، 
بەڵام زۆری نەبرد كە بەهەموو ش������ێوەیەك پڕوپاگەندەی جیاجیا دژی من كرا كە زۆر لەڕاس������تییەوە دوور بوو و 
ناچار بووم بۆ بەرگری كردن لەخۆم و ڕاس������تكردنەوەی ش������تەكان پەنا بۆ ڕاگەیاندن بەرم، بەڵام ڕاگەیاندنێك كە 

من بە)شەریف(ی ناو دەبەم.
س������ەبارەت بەهۆكارەكانی دووركەوتنەوەش������ی نەوال دەڵێ: بارودۆخی تایبەتی خۆم یەكێك لەهۆكارەكان بوو، 
چونكە زۆر پرس������یاری نەشتەرگەری جوانكاری و منداڵەكانم لێدەكرا، تەنانەت باسی ئەوەش كرا منداڵەكانم 

تەندروس������تییان زۆر خراپە، ئەمەش زۆر بێزاری كردم، چونكە هیچ پێوەندی بەهونەرەوە نەبوو، س������ەبارەت 
بەنەش������تەرگەری جوانكاریش لای من زۆر ئاس������اییە، چونكە هەموو كەسێك ئازادە چیدەكات و چی 
ن������اكات و ڕۆژانە ه������ەزاران كەس ئەنجامی دەدەن، من خۆم یەكێكم لەوانەی لەتەمەنی 16 س������اڵیدا 
نەش������تەرگەری جوانكاری لوتم كردووە و زۆریش بەلامەوە ئاساییە، چونكە باری تەندروستیم تەواو 
نەبوو و زۆریش پێویس������تم بەنەش������تەرگەری لوت هەبوو و لەس������ەر ڕاس������پاردەی پزیشكی تایبەت 
ئەنجاممداوە، بەڵام نازانم بۆچی هەندێك لەمیدیاكان كە باس������ی نەش������تەرگەری لوتم دەكەن وەكو 

خۆی باسی ناكەن تەنیا دەڵێن: نەوال نەشتەرگەری ئەنجامداوە.

دراوسێی دەس������تە چەپمان ماڵی كاك )رەسول-ی 
عەلاف(بوو، كەپێشتر ماڵیان نزیكی گەرماوی)سورەت(
بوو، بەرامبەر مەیدانی كافرۆش������ان بوو، بۆیە بەو 
گەرماوەیان دەگووت )گەرماوی س������ورەت( چونكە 
هونەرمەندی ش������ێوەكاری پێشڕەو )حەسەن فەلاح( 
دیوارەكانی بە چەشنەها تابلۆی ڕەنگین ڕازاندبووەوە 
كە زۆربەی بابەتەكانیان حەقایەتە دێرینەكانی وەك 
ڕۆستەم و س������هراب و سروشتی دەنواند، هاتنی ئەم 
خێزانە بۆ گەڕەكەكەمان مایەی گوشادی هەمووان 
بوو، خێزانێك لێوان لێوی ڕەوش������ت بەرزی كوردانە. 
دڵس������ۆز و دراوسێ دۆس������ت، پێنج خوشك و دوو 
كوڕیان هەبوو، هەر هەموویان پەرۆشی خەبات 
و خوێندن������ەوە بوون، ماڵەكەی������ان پڕی كتێب و 
حەوشەیان ڕێحانە و گوڵ، یەكێ لەو كیژانەیان 
)دكتۆر ش������وكریە ڕەسول( بوو، لەگەڵ )سەبریە 
خان( كە مامۆس������تا بوو لە جوانكاری و دەست 
ڕەنگینی دا، كوڕەكانیش كاكە )حەمە ش������وان( 
و كاك������ە )تەها( ك������ە هەردووكیان لەتەمەنێكی 
هەرزەكارییەوە پەرۆشی )ماركسیزم و لینینیزم( 

بوون. 
لە ك������ۆڕ و كۆبوون������ەوە ئەدەبییەكاندا بەجوانی 
دەهاتنە گۆ و دەبینران. )ش������وكرییە خان(یش 

ئەو ساتانەی ناسڕێنەوە

هـــــــــــــەر
مەملەكەتی كۆڵانەكەمان

ئەحمەدسالار
مانگانە بۆ گوڵان دەینوسیت

ئەو دەمانە كە لەناوەندی بوو ش������یعری 
دەنووس������ی و دەس������تی ئەدەبیاتی هەبوو 
ل������ە كۆڵانەكەماندا و بەڕیزی دەس������تە 
ڕاستماندا، گەراجی كارگێڕی ناوخۆیی 
موتەس������ەریفیەت هەب������وو، لەش������انییەوە 
خان������ەی پەككەوتوان هەبوو، كە معاونی 
خانەنشین)عارف قابرەش(ی باوكی كاكە 
)هەڵگ������ورد(ی وەرزش������وان بەڕێوەبەری 

بوو. 
ئەو شوێنە سەربووردەی هەزار و یەك 
ج������ۆرەی لەخۆ گرتبوو، ئەو ڕۆژەم چاك 

لەی������ادە كە ڕۆژی )چواردەی( گەلاوێژی س������اڵی )1958( 
بوو، وا ڕێكەوت ل������ەو ڕۆژەدا دەبوو لەبەیانی زووەوە باوكم و 
دوو ئەندام لیژنەی خەمڵاندنی باجی زەوی كشتوكاڵی بەرەو 
ناوچەی س������ورداش بڕۆن، لە پێشەوە لەگوندی )پیسكەندی( 
لایاندا و منی������ش حەزم دەكرد ئەو گوندان������ە ببینم. لەماڵی 
كوێخای گون������د دابەزین و هەمووان ل������ەدەوری ڕادیۆكەیان 
گردببووین������ەوە، پاش بەخێرهاتنی گەرم و گوڕ، هەواڵەكەمان 
زانی كە لەبەغدا ڕژێمی پاشایەتی لەناو براوە و عێراق بۆتە 
كۆم������اری. هەمووان دەیانگوت لەبەغ������دا هەرایە و هەر زوو 
باوكم و هاوەڵانی ویس������تیان زوو بگەڕێنەوە بۆ ش������ار، پاش 
ئ������ەوەی كارەكەیان ئەنجامدا و، ئەو باجەش كە دەیاننووس������ی 
بەناو باج بوو، خوانەخواس������تە وەك باجی ئێس������تا نەبوو، خانە 
خوێیەكە ئیس������تەرەمان لەس������ەر قاوەڵتی كردن كرد و خوانیان 
ڕازاندەوە، بەڵام چونكە ش������یوەكەیان پوخت بەڕۆنی جافەكی 
سازكردبوو، تۆزێك قورس بوو، داوای یەك دوو سەلك پیاز كرا 

بۆ ئەوەی كەمێك سووكی بكات. 
گەڕاینەوە سلێمانی و هەر كەگەیشتینە ئاستی كۆڵانەكەمان، 
بینیمان چی كەس������انی ناو خان������ەی پەككەوتووانە لەبەردەم 

دەرگاكەیاندا هەرایانە و كورس������ییەكەی 
بەڕێوەبەری������ان داناوە و ی������ەك دووانێكیان 
بەدار گس������ك و خاكەناسەوە سەركەوتوون 
و خەریكی فڕێدانە خ������وارەوەی تابلۆی 
خانەكەن، كەبەزمانی عەرەبی لەس������ەری 
نوسرابوو، ساڵی ئەوەندە بەبۆنەی چەژنی 
لەدایك بوونی ش������اژن)عالیە(ی دایكی 
)فەیسەڵ پاشای دووەم(�ەوە بونیاد نراوە، 
ئ������ادەی بەقوربانە،  هاوار هاواریان بوو: 
دایگ������رن فڕێی������دەن، بیخەنە ژێ������ر پێوە، 
ئەوە حاڵیان بوو، ب������ەڵام ئەوەندەی نەبرد 
لەس������ایەی ڕۆژانی شۆڕشی گەلاوێژدا 

ئەوانەش  داخرا  بەساڵاچووان  خانەی 
بەڕەڵای س������ەر ش������ەقامەكان كران و 
دوكەڵی مێش������ەكەش ب������اوی نەما و 
ئیدی هەزار بەیت و بالۆرە داهات و 
شوێنەكەشیان كرا بە )ئینزیباتخانە(، 
هاووڵاتیانی  ئەش������كەنجەی  س������زاو 
تی������ادا دەدرا و كەس نەیدەوێرا بەلایدا 
ڕاب������ورێ، ئەو ه������ەوارەی كە جاران 
منداڵان������ی گەڕەك ب������ەڕۆژ یاریمان 
لێ دەكرد و شەوانەش چاوشاركێ و 
جاروبارەش ش������ەڕە گەڕەك و بەیەك 
دەنگ دەمانگوتەوە :))وەرنە دەرێ منداڵانی گەڕەك، 
سەر بنە خەڕەك.. مناڵانی گەڕەك وەرنە دەرێ بۆ شەڕە 
گەڕەك(( ئەوە زۆر جار كە باسی یادەوەرییەكانی منداڵی 
بكرای������ە، یەكێ لەو یادانەی باوك������م بۆی دەگێڕاینەوە 
ش������ەڕە گەڕەكی كوڕ و كاڵانی ئەو س������ەردەمانە بوو، 
دەیگووت: شەڕە گەڕەكیش وادە و وەرزی خۆی هەبوو، 
ئێمە كوڕانی گ������ەڕەك، گەڕەكی بەرخانەقای مەولانا 
خالیدی سەرش������ەقام، شانازیمان بەوەوە دەكرد كە بەسەر 
و گوێلاكی شكاوەوە كوڕانی فڵانە گەڕەكمان ناردەوە، 
یەكێ لە هاوڕێ خۆشەویستەكانم)مەلای كوردە( بوو 
واتە باوكی كاكە)عوس������مان و شەوكەت و ڕەفعەت...(
ك������ە لە منداڵیدا بەهۆی نەخۆش������ی ئاوڵ������ەوە بینایی 
لەدەس������ت دابوو پاش������ان خرابووە بەر خوێندنی قورئانی 
پی������رۆز و قورئ������ان خوێندن بووە پیش������ەی، بەنابینایی 
پێشمان دەكەوت و كەش������ەڕ گەرم دەبوو كوڕم دەویست 
لەبەر هەڵسوڕانی گۆچانەكەیدا خۆی بگرتایە، بەڵام 
هەندێ جار ئێمە هەموومان هەڵدەهاتین و ئەو بەتەنیا 
جێ دەماو بە گەڕەكە منداڵێ تێی بەردەبوون و ئیدی 
بۆ ماوەی������ەك لێمان نیگەران دەبوو، 
بەڵام هەر ئەوەن������دە بڕی دەكرد تا 
شەڕە گەڕەكێكی نوێ بەرپا دەبوو، 
بەدەنگە بەرز و خۆشەكەی جۆشی 
دەدای������ن و هەڵمەتی دەبرد، ئای كە 
تیامان هەبوو هێلكە و ڕۆنی لەپای 
وا  خواردبوو، چونكە  سەرشكاندندا 
باو بوو لەباتی لێدان و سەرزەنشتی 
سەر شكێنەر تاوەیەك هێلكە و ڕۆنیان 
كوڕە سەرشكاوەكەوە  ماڵی  لەلایەن 
بەوپەڕی  ئەوی������ش  دەكرد،  خەڵات 
ئیش������تیهاوە دەیخوارد و ببڕای ببڕ 

مێش میوانی نەدەبوو...

 
ئەوەندەی نەبرد لەسایەی 

ڕۆژانی شۆڕشی گەلاوێژدا خانەی 
بەساڵاچووان داخرا ئەوانەش 

بەڕەڵای سەر شەقامەكان كران و 
دوكەڵی مێشەكەش باوی نەما و 

ئیدی هەزار بەیت و بالۆرە داهات و 
شوێنەكەشیان كرا بە )ئینزیباتخانە(

 
ئەو ڕۆژەم چاك لەیادە كە 
ڕۆژی )چواردەی( گەلاوێژی 
ساڵی )1958( بوو، وا 

ڕێكەوت لەو ڕۆژەدا دەبوو 
لەبەیانی زووەوە باوكم و دوو 
ئەندام لیژنەی خەمڵاندنی 
باجی زەوی كشتوكاڵی بەرەو 

ناوچەی سورداش بڕۆن


